
Nagħti l-kunsens tiegħi.

(L.S.) GEORGE VELLA
President

7 ta’ Diċembru, 2020

ATT Nru LVII tal-2020

ATT sabiex jemenda l-Att dwar il-Kummissarji għall-Ġustizzja,
Kap. 291.

IL-PRESIDENT, bil-parir u l-kunsens tal-Kamra tad-Deputati,
imlaqqgħa f’dan il-Parlament, u bl-awtorità tal-istess, ħareġ b’liġi dan
li ġej:-

Titolu fil-qosor. 

Kap. 291.

1. It-titolu fil-qosor ta’ dan l-Att hu l-Att tal-2020 li jemenda l-
Att dwar il-Kummissarji għall-Ġustizzja u dan l-Att għandu jinqara u
jinftiehem ħaġa waħda mal-Att dwar il-Kummissarji għall-Ġustizzja,
hawn iżjed ’il quddiem imsejjaħ "l-Att prinċipali". 

Emenda tal-
artikolu 14 tal-
Att prinċipali. 

2. Minnufih wara s-subartikolu (2) tal-artikolu 14 tal-Att
prinċipali għandu jiżdied is-subartikolu ġdid li ġej: 

"(2A) Minkejja d-dispożizzjonijiet tas-subartikolu (2),
meta jkun ingħata jew ġie mwaħħal xi avviż kif provdut fis-
subartikolu (2) u l-ewwel proviso tiegħu, tali avviż jista’,
minflok l-informazzjoni msemmija taħt is-subartikolu (2), ikun
fih informazzjoni dwar kif wieħed jista’ jaċċessa u jara dik l-
informazzjoni permezz ta’ mezzi elettroniċi u l-perjodu li fih
wieħed jista’ hekk jaċċessa u jara tali informazzjoni: 

Iżda fejn wieħed ma jkunx jista’ jaċċessa jew jara l-
informazzjoni fil-perjodu indikat f’dak l-avviż, avviż li jkun fih
l-informazzjoni msemmija taħt is-subartikolu (2) għandu
jintbagħat bil-posta jew b’mezzi oħra kif provdut mil-liġi.". 

Mgħoddi mill-Kamra tad-Deputati fis-Seduta Nru 407 tat-2 ta’
Diċembru, 2020.

ANĠLU FARRUGIA
Speaker

RAYMOND SCICLUNA
Skrivan tal-Kamra tad-Deputati

